
				ఈ పుట అచ్చుదిద్దబడ్డది



		
కలిగి కడుమట్టురూపమై వెలయునడక

దుష్టము దలంచు బాసలు దొడ్డభోజ

నంబు కలయది కరిణియై.............

...........................నయము జెందు.



	 





	గీ.	
చాలనిర్దయురాలు దుస్సాధ్య పతికి

మరునియిలు ద్వాదశాంగుళపరిమితంబు

మదనతోయంబు నేనుంగుమదపుఁగంపు

వెలయుకామిని కరిణియై వినుతిగాంచు.



	 





	వ.	
ఇవ్విధంబున మొదలు గామినులు నాల్గువిధంబులు

గలవారు. ప్రత్యేకం బొక్కరొక్కరు డెబ్బదిరెండుభేదంబు

లైరి. కావున నీజాతులను, సత్వభేదంబులును సావధానంబుగ

నిపుణంబుగా బుద్ధిమంతు లెఱుంగవలయు. మొదట పద్మినీజాతి

కాంత దేవసత్వయై శ్లేష్మప్రకృతియై హరిణీజాతియై యుండెనేని

శుద్ధపద్మినీజాతి యనందగును. అటుగాక ఖరసత్వయు, పిశాచ

సత్వయు, వాతప్రకృతియు, కరిణీజాతియు నైయుండిన గురు తెఱుం

గుట దుర్లభంబు. అట్లగుటంగాదె పిశాచసత్వయు వాతప్రకృ

తియునై కరిణీప్రమాణంబుగల పద్మినీజాతి స్త్రీ మాతంగజాతి

యందు గలదని వాత్స్యాయనముని పల్కరించె. తక్కిన

చిత్తినీ, శంఖినీ, హస్తినీ జాతులు నీక్రమంబున నెఱుంగ

వలయు. చిత్తినికి శుద్ధజాతిలక్షణంబు మనుష్యసత్వంబును

